ESTATUTOS DA ASOCIACIÓN……………… DE NAIS, PAIS E TITORES DE ALUMNOS DO CEIP DE TEBRA
CAPÍTULO PRIMERO
DENOMIINACIÓN, DOMICILIO E ÁMBITO
Artigo 1°.- 
Coa denominación ANPA “...................................................” Procedese o cambio de estatutos e denominación de esta asociación, de nais, pais e titores de alumnos do “CEIP de Tebra” ao amparo da Lei Orgánica do Dereito á Educación 8/1985 e da Lei Orgánica 1/2002 de 22 de Marzo e demais leis e disposicións complementarias co Número de Rexistro Provincial de Asociacións sen Ánimo de Lucro 1.388, da Sección 1ª, visado no Goberno Civil de Pontevedra o pasado 10 de Decembro de 1985 e provista co CIF G 36156958
Artigo 2°.- 
A Asociación modifica a súa denominación pasando a chamarse ANPA “...................................................” asociación, de nais, pais e titores de alumnos do “CEIP de Tebra”
Artigo 3°.- 
A Asociación rexese polos presentes Estatutos e pola Lei Orgánica 1/2002 do 22 de marzo, reguladora do Dereito de Asociación e pola demais lexislación existente en materia de Asociacións que lle sexa de aplicación.
Artigo 4°.- 
O domicilio da asociación e o Centro de Educación Infantil e Primaria situado no  LG Igrexa s/n, na parroquia de Santa María de Tebra, na localidade de Tomiño, sendo o seu ámbito territorial o do propio Centro Docente.
CAPÍTULO SEGUNDO
FINS DA ASOCIACIÓN
Artigo 5°.- 
Son fins xerais desta asociación, establecer os canles para a participación das nais, pais ou titores dos Alumnos e dos amigos e protectores do Centro, na función educativa e colaboración con mesmo e co seu claustro de profesores, nas súas actividades de carácter cultural, social, recreativa e todas aquelas que lle encomende a lexislación vixente ou lle poida encomendar no futuro.
.·...
Identifícanse como fins concretos:
1. Manter contacto ca Dirección do Centro, ca consellería que teña asignadas as funcións en materia de Educación Infantil e Primaria e cas demais Administracións Públicas, autonómicas, locais, estatais ou supranacionais, sempre que conveña a boa marcha do Centro e os fins da Asociación.

2. A organización, fomento e control de ensinanzas complementarias do programa oficial e das actividades extraescolares.

3. A promoción da Educación Física e a práctica dos deportes entre os alumnos, familiares e asociados.

4. A promoción cultural e artística de alumnos, familiares y asociados.

5. A organización de eventos, xornadas, seminarios, conferencias para alumnos,  familiares e asociados.

6. A protección e control dos servicios complementarios de Transporte Escolar e Comedor Escolar, no seu caso.

7. A organización de viaxes de estudios, excursións, concursos, competicións, exposicións, etc.

8. A creación, promoción e/ou sostemento de grupos artísticos e de teatro, canto, música e danza, integrados por alumnos do Colexio, familiares e asociados.

9. En xeral o desenrolo de cantas actividades encaixen no quefacer específico do Centro e conduzan o alcance dos propios fins docentes.
CAPÍTULO TERCEIRO
DOS SOCIOS
Artigo 5°.- 
Os socios serán de tres clases:

a) Socios ordinarios.- Poderán selo todas aquelas  persoas  físicas que exerzan a patria potestade ou a tutela sobre un ou varios alumnos matriculados no Centro de Educación Infantil e Primaria de Tebra.

b) Socios beneficiarios.- Os alumnos do Colexio e os seus familiares hasta segundo grado de consanguinidade ou afinidade.

c) Socios  de honra.-  Serán  aquelas  persoas físicas ou xurídica que a xuízo da Xunta Directiva fáganse acredores de tal distinción pola súa axuda relevante e extraordinaria a Asociación ou o Centro.
Artigo 6°.- 
A persoa que se crea co dereito a ser socio ordinario  poderá solicitalo mediante a presentación de solicitude  o efecto.
Artigo 7°.- 
Os socios ordinarios  teñen os seguintes  dereitos:
1) Tomar parte nas Asembleas Xerais con voz e voto.

2) Poderán elixir y ser elixidos cargos directivos.

3) Tomar parte en cantas actividades organice a Asociación en cumprimento dos seus fins.

4) Gozar de  tódalas  vantaxes  e  beneficios  que  a  Asociación poida obter.

5) Ter acceso a documentación da Asociación.

6) Ser informados de cuanto se relacione ca actividade e funcionamento da Asociación.

7) Remitir  peticións e suxestións os órganos ordinarios e de dirección.
Artigo 8°.- 
Os socios ordinarios teñen as seguintes obrigas
1) Prestar cantos servicios determinen os presentes Estatutos e os acordos da Asemblea Xeral, desempeñando os cargos para os que sexan designado.

2) Colaborar na organización de actos e eventos.

3) Asistir as Asembleas  Xerais.

4) Satisfacer a cota que  se designe, en tempo e forma.

5) Observar unha boa conduta  individual  e cívica.
Artigo 9°.- 
Os  socios de honra poderán ser designados pola Xunta Directiva, a proposta de un ou máis socios, co voto favorable dos dous terzos da mesma.
Artigo 10°.- 
Perderase a condición de socio ordinario por algunha das seguintes causas:
1) Por baixa voluntaria.

2) Por acordo da Xunta Directiva, baseado no incumprimento de algunha das  obrigas referidas no artigo 8 ou pola realización de accións que prexudique os intereses ou fins da Asociación.
3) Por non reunir ou perder algún das condicións ou requisitos para ser socio.

4) Por falecemento.
O socio que sexa dado de baixa  por  acordo da Xunta Directiva poderá recorrer ante a Asemblea Xeral no prazo dos 30 días seguintes a notificación do acordo de expulsión.
No caso de causar baixa o socio perderá tódolos dereitos de carácter económico que puidera  corresponderlle.
CAPÍTULO CUARTO
ÓRGANO DE REPRESENTACIÓN
Artigo 11º.-
A Asociación estará representada e administrada por unha Xunta Directiva formada por: 

· Presidente/a.

· Vicepresidente/a.

· Secretario/a.

· Tesoureiro/a.

· Vogais, en número que en cada caso acorde a Asemblea Xeral.
Todos os cargos que compoñen a Xunta Directiva serán gratuítos.

· A elección e nomeamento da Xunta Directiva realizarase en Asemblea Xeral Extraordinaria convocada ó efecto.

· As candidaturas serán presentadas en listas pechadas e elixidas por maioría absoluta. No caso de presentarse máis dunha candidatura, será elixida a máis votada.

· As votacións serán a man alzada, a non ser coa maioría dos asistentes da Asemblea solicite o voto segredo.

Os cargos da Xunta Directiva serán nomeados e ratificados na mesma Asemblea.
Artigo 12º.- 
Os compoñentes da Xunta Directiva serán elixidos por un período de catro anos.

Se se produce a metade máis un de baixas na Xunta Directiva, esta deberá convocar inmediatamente Asemblea Xeral Extraordinaria para proceder a cubrilas vacantes producidas.
Mentres o número de baixas sexa inferior a metade máis un, os membros cesantes, serán reemprazados na primeira Asemblea Xeral Ordinaria ou Extraordinaria, mentres tanto as vacantes poderán ser cubertas provisionalmente por designación da  Xunta Directiva. 
Artigo 13º.-
A Xunta Directiva reunirase todos os meses do curso escolar e ademais sempre que sexa convocada polo seu Presidente. Tamén deberá reunirse, a petición de un terzo da totalidade dos seus compoñentes. Quedará  constituída cando asista a metade mais un dos seus membros e, para que os seus acordos sexan validos, deberán ser tomados pola maioría dos votos correspondentes aos presentes. En caso de igualada, o voto do presidente será de calidade para deixar sen efecto a igualada.
Artigo 14º.-
As facultades da Xunta Directiva estenderanse, con carácter xeral, a todos os actos propios das finalidades da Asociación, sempre que non requira segundo estes Estatutos, autorización expresa da Asemblea Xeral.

Son facultades particulares da Xunta Directiva:

a) Dirixir as actividades da Asociación e levar a xestión económica e administrativa, acordando realizar os oportunos actos e contratos.

b) Executar os acordos da Asemblea Xeral.

c) Formular e someter á aprobación da Asemblea Xeral os balances, contas e programa anual de actividades.

d) Resolver sobre a admisión de socios se fose necesario.

e) Nomear delegados para algunha determinada actividade da Asociación.

f) Calquera outra facultade que non sexa da exclusiva competencia da Asemblea e sexa conforme segundo a lei.
Artigo 15º.- 

O/A Presidente/a terá as seguintes atribucións: 

Representar legalmente a Asociación ante toda clase de organismos públicos ou privados; convocar, presidir e levantar as sesións que celebre a Asemblea Xeral e a Xunta Directiva, así como dirixir as deliberacións dunha e doutra; ordenar pagamentos e asinar xunto co tesoureiro/a os libramentos, cheques, etc.; recibir en nome da Asociación calquera cantidade proveniente de subvencións de entidades públicas e/ou privadas; autorizar coa súa sinatura os documentos, actos e correspondencia da Asociación; adoptar calquera medida urxente que a boa marcha da Asociación aconselle, ou que no desenvolvemento das súas actividades resulte necesario ou conveniente, sen prexuízo de dar conta posteriormente á Xunta Directiva; asumirá tamén, en todo caso, todas as facultades que a lei establece.
Artigo 16º.- 
O/A Vicepresidente/a:

Será o encargado de substituír ao Presidente/a en ausencia deste, motivada por enfermidade ou calquera outra causa, e terá as mesmas atribucións ca este. O Presidente poderá delegar en este as súas competencias para a atención ou xestión de asuntos determinados ou un conxunto dos mesmos, previa conformidade da Xunta Directiva.
Artigo 17º.- 
O/A Secretario/a:

Terá ao seu cargo a dirección dos traballos  administrativos da Asociación, expedirá certificacións, levará os Libros da Asociación legalmente establecidos e o ficheiro de Asociados e custodiará a documentación da entidade, facendo que se cursen as comunicacións sobre designación de Xuntas Directivas e demais acordos sociais inscribíbeis nos correspondentes rexistros, así como a presentación das contas anuais e do programa de actividades e o cumprimento das obrigas documentais, nos termos que legalmente correspondan; ademais velará pola conservación dos locais sociais e gardará o selo da Asociación.
Artigo 18º.-
O/A Tesoureiro/a:

Estará encargado de recadar e conservar os fondos e bens da Asociación. Levará o Libro de Caixa e asinará os libramentos de fondos xunto co Presidente; elaborará o proxecto de orzamento que a Xunta Directiva debe presentar ante a Asemblea Xeral e preparará as contas que deban someterse á antedita Asemblea.
Artigo 19º.- 
Os Vocais:

Terán as obrigas propias do seu cargo como membro da Xunta Directiva e poderán recibir por acordo desta o encargo de presidir ou coordinar grupos de traballo así como a execución de encargos, comisións, representacións e outras tarefas que pola Xunta Directiva lle fosen encomendadas.
Artigo 20º.- 
As vacantes que se puidesen producir durante o mandato de calquera dos membros da Xunta Directiva serán cubertas provisionalmente entre os ditos membros ata a elección definitiva pola Asemblea Xeral. 
CAPITULO III
ASAMBLEA XERAL
Artigo 21º.- 
A Asemblea Xeral é o Órgano supremo e soberano da Asociación e estará integrada por todos os socios.
Artigo 22º.- 
As reunións da Asemblea Xeral serán ordinarias e extraordinarias. A ordinaria celebrarase obrigatoriamente duas veces o ano: una con motivo do comezo do curso (dentro dos primeiros seis meses) e outra con motivo de final do mesmo, o obxecto de dar conta dos gastos e 'ingresos, fixación de cotas e marcha da Asociación.

As extraordinarias celebraranse cando as circunstancias o aconsellen, a xuízo do Presidente, cando a Xunta Directiva o acorde ou cando o pida ou solicite formalmente por escrito cando menos un terzo dos asociados.
Artigo 23º.- 
As convocatorias das Asembleas Xerais realizaranse por escrito expresando o lugar, día e hora da reunión, así como a orde do día con expresión concreta dos asuntos a tratar. Entre a convocatoria e o día sinalado para a celebración da asemblea, en primeira convocatoria, haberán de mediar alomenos 5 días, pudendo así mesmo facerse constar a data e hora en que se reunirá a asemblea en segunda convocatoria, sen que entre unha e outra poda mediar un prazo inferior a 30 minutos.
Artigo 24º.- 

As asembleas xerais, tanto ordinarias como extraordinarias, quedarán validamente constituídas en primeira convocatoria cando concorran a ela a metade máis un dos asociados e en segunda convocatoria, calquera que sexa o número de asociados presentes.

Os acordos tomaranse por maioría simple das persoas presentes ou representadas, cando os votos afirmativos superen aos negativos non sendo computábeis a estes efectos os votos en branco nin as abstencións.
Artigo 25º.- 
Será necesario o voto favorábel dos dous terzos dos asociados presentes na asemblea para adoptar as seguintes decisións:
a) Disposición e alleamento de Bens.

b) Solicitude de Declaración de utilidade Pública da Asociación.

c) Integración en Federacións.

d) Modificación Estatutaria.

e) Disolución da Asociación.
CAPITULO QUINTO
RECURSOS:
Artigo 26.-
A Asociación poderá obter  recursos de:
1) As cotas ordinarias ou extraordinarias que se establezan.

2) Doazóns de socios ou terceiros.

3) Axudas e subvenciones das administracións públicas e de entidades privadas.

4) Os ingresos que se poidan recibir  polo desenrolo de actividades.

5) Calquera outro ingreso admitido en dereito para entidades.

6) O patrimonio da Asociación e de 1200,00 €
Artigo 27.-
A data de peche do exercicio económico realizarase dentro dos trinta días posteriores o fin do curso escolar.
Artigo 28.- 
Para a disposición de Fondos das entidades bancarias onde a Asociación teña depositados os mesmos, terán recoñecida as firmas o/a Presidente/a, Secretario/a e Tesoureiro/a. A firma mancomunada de dous de eles será suficiente para a retirada dos mesmos, salvo disposición en contrario da Asemblea Xeral.
CAPÍTULO SEXTO
DISOLUCIÓN DA ASOCIACIÓN E DESTINO DO PATRIMONIO
Artigo 29.-
A asociación disolverase polas seguintes Causas:
a) Por  vontade dos socios acordado polos 2/3 dos mesmos.

b) Por outras causas determinadas legalmente.

c) Por sentencia xudicial.
Artigo 30.- 
Acordada a disolución, a Asemblea Xeral Extraordinaria designará tres liquidadores, que xunto co Presidente e Secretario procederán a efectuala liquidación dos bens, pagando as débedas, cobrando os créditos e fixando o haber líquido resultante.
Artigo 30.- 
O haber resultante unha vez efectuada a liquidación, doarase a outra Asociación sen ánimo de lucro e inscrita na Comunidade Autónoma de Galicia que teña os mesmos ou similares fins da Asociación.
O xustificante da doazón será  presentado no Rexistro de Asociacións   correspondente para proceder a inscrición da disolución da Asociación.
DISPOSICION ADICIONAL
En todo cando non estea previsto nos presentes estatutos se aplicará a vixente lei orgánica 1/2002 de 22 de marzo, reguladora do dereito de asociación, así como a lei orgánica 8/1 985 reguladora do dereito á educación do 3 de Xullo de 1985 e demais disposicións especificas de aplicación provenientes da Comunidade Autónoma de Galicia ou do dereito estatal supletorio en ausencia do autonómico segundo dispón a Constitución Española.

